Bosna i Hercegovina

Federacija Bosne i Hercegovine

Srednjobosanski kanton/Kanton Središnja Bosna

KANTONALNI SUD U NOVOM TRAVNIKU

Broj: 06 0 K 000 823 08 K 

Novi Travnik, 10.10.2008.g.
Nakon vijećanja i glasanja sud donosi, a predsjednik vijeća javno objavljuje slijedeću

U IME FEDERACIJE BOSNE I HERCEGOVINE!

P R E S U D U 

Optuženi: KRASNIĆI FEMI, sa podacima kao u spisu,

K R I V   J E 

što je:

Dana 06.11.2007.godine oko 21,15 sati, dovezao se sa NN osobom vozilom iz Sarajeva u blizini obiteljske kuće Agović Nedžada u Novom Travniku, sačekao da se pojavi oštećeni, a zatim kada je primjetio oštećenog da ulazi u svoju kuću, naoružan pištoljem nepoznate marke cal. 7,65 mm i u namjeri da oštećenog liši života u trenutku kada se oštećeni okrenuo prema njemu, sa udaljenosti od nekoliko metara, u pravcu  oštećenog ispalio dva projektila koji su pogodili oštećenog u predio lijeve noge, usljed čega je oštećeni zadobio tešku tjelesnu ozljedu u vidu strelne ozljede tipa prostrijela petnog dijela desnog stopala sa ulaznim otvorom na unutrašnjoj i izlaznim na vanjskoj strani sa kompliciranim prijelomom petne kosti i laku tjelesnu ozljedu tipa zastrijela kože i potkožja unutarnje strane desne natkoljenice promjera oko 1,5x1 cm, a zatim u pravcu oštećenog ispalio i treći projektil u trenucima dok se oštećeni prethodno pogođen kretao u lijevo, koji projektil je promašio oštećenog, nakon čega se zajedno sa NN osobom udaljio i vozilom vratio u Sarajevo, a oštećeni Agović Nedžad je radi ukazivanja medicinske pomoći prebačen u JU Bolnicu Travnik,

čime je počinio krivično djelo ubistvo u pokušaju iz člana 166 stav 1 u vezi sa članom 28 KZ F BiH, za koje ga sud, na osnovu citiranog zakonskog propisa i odredbi člana 43 i 49 KZ FBiH, i člana 300 ZKP FBiH

O S U Đ U J E 

NA KAZNU ZATVORA U TRAJANJU OD 6 (šest) GODINA i 6 (šest) MJESECI.

Na temelju odredbi člana 57 stav 1 KZ FBiH, u naprijed izrečenu kaznu ima se uračunati vrijeme provedeno u pritvoru počev od 13.05.2008.g., pa nadalje.

Na temelju odredbi člana 202 stav 1 ZKP FBiH optuženi se obavezuje da naknadi troškove krivičnog postupka u iznosu od 688,20 (šeststotinaosamdesetosam i 20/100) KM, kao i sudu paušal u iznosu od 100,00 KM, dok će o preostalim troškovima predsjednik vijeća odlučiti posebnim rješenjem.

Na osnovu odredbi člana 212 stav 3 ZKP FBiH oštećeni Agović Nedžad s imovinsko pravnim zahtjevom za naknadu štete u cijelosti se upućuje na parnicu.

